
Саугъалау

Айырыула

КъМР-ни Правительствосунда

2013 жыл 

30-чу май, 

орта кюн. 

№ 96 (19267)    

Семинар

2-3 бетле 4 бет 4 бет

Миллет театрла
сынауларын, оюмларын 
бир-бирге айтхандыла

Фахмулу поэт, публицист,
кёчюрюучю эмда айтхылы

жамауат къуллукъчу

4 бет

Гёжефлени
къаты кюрешлери

ЗА М А Н

Конкурс

Къабарты-Малкъарны Энерге-
тика, жашау журт-коммунальный 
мюлк эмда тариф политика ми-
нистерствосунда Тарифле жаны 
бла федеральный службаны ке-
лечилери къатышып, семинар-
кенгеш бардырылгъанды. Анда  бу 
службаны бирикген информация-
аналитика системасыны регион 
кесегин бизни республикада синг-
дириуню юсюнден вопрослагъа 
къаралгъанды. Ол ведомствону 
келечиси Роман Жеребов этилген 
ишлеге иги багъа бергенди. Мини-
стерствону башчысы Кучменланы 
Тахир бла системаны биринчи 
кесегин хайырланыргъа быйыл 
берирге деп аллай келишим да 
этгенди ол.

Бирикген информация-анали-
тика система тарифлени тохташ-

Россей Федерацияны Президен-
тини Указы бла «Терекде алмаз 
инструментле чыгъаргъан завод» 
ачыкъ акционер обществону дирек-
торларыны советини председатели 
Владимир Хажуевге машинала 
ишлеуде къыйыны эм кёп жылла-
ны бет жарыкълы уруннганы ючюн 
«Россей Федерацияны машинала 
ишлеуюню сыйлы къуллукъчусу» 
деген ат аталгъанды. 

Владимир Хажуев 1938 жылда 
Терек посёлокда туугъанды. Эл 
мюлкню механизациялауну эм 
электрификациялауну Москвада 
институтун бошагъанды. 1959 
жылда  туугъан республикасында 
Прохладный ремонт заводда иш-
леп башлагъанды. Алгъа тамата 
мастер, ызы бла уа инженер-кон-
структор болгъанды. 1960 жылда 
халкъ мюлкню Къабарты-Малкъар 
советини оноуу бла Терек шахарда 

Черек муниципальный районну 
Бызынгы элинде 2013 жылда 26-чы 
майда жер-жерли самоуправле-
нияны бешинчи чакъырылыууну 
кёп мандатлы айырыу округунда 
къошакъ айырыула болгъандыла. 
Алада тёрт мандатха беш кандидат 
кёргюзтюлгенди. Территориялы ай-
ырыу комиссиядан билдиргенлери-
не кёре, сайлаула тынч-ырахат эм 
къуралыулу озгъандыла. Айырыу 
участканы тизмесинде 596 адам 
бар эди, аладан къол кётюрюрге 
305 сайлаучу къатышханды. Ол 
а айырыуланы битеулю саныны 
51,17 процентиди. Къол кётюрген 
эм бюллетеньлени санай туруп эм 
протоколланы хазырлагъан кезиуде 
законнга бузукълукъ этилгенди деп 
тарыгъыу болмагъанды, айырыула 
тюз болгъанлары тохташдырыл-
гъанды. 

Тёрт мандатха беш кандидат бар 
эди. Айырыуланы итогларына кёре, 
Бызынгыда кёп мандатлы айырыу 
округда жер-жерли самоуправле-
нияны Советине депутатха «Единая 
Россия» битеуроссей политика пар-
тияны юч келечиси сайланнганды. 
Ала быладыла: Холаланы Абдулке-
римни жашы Салих ючюн айырыу-
чуланы асламысы (83,93 процент), 
Чочайланы Омарны жашы Назир 
(83,61 процент) эм Шауаланы 
Тебону жашы Геннадий ючюн да 
(79,67 процент) къол кётюргенди-
ле. Кесин депутатха кандидатха 
кёргюзтген Ботталаны Хайбарны 
жашы Хызыргъа да айырыучуланы 
75,41 проценти ыразылыкъларын 
бергендиле.

Бызынгы элни администрация-

«Ростелеком-Юг» къурап 

журналистлени араларында 

«Взгляд в электронное буду-

щее» конкурс бардырылгъан-

ды. Бу кюнледе жюри аны 

регион кезиуюню итогларын 

чыгъаргъанды. Анда саугъала 

«Интернет-басма»,  «Басма 

СМИ», «Радио», «Телевидение» 

эм «Фоторепортаж» номинаци-

ялада берилгендиле.

Юг эм Север-Кавказ феде-

ральный округлада хорлагъан-

ланы араларында «Интернет-

басма» номинацияда Алийланы 

Элдар башчылыкъ этген «Ре-

гион онлайн» информациялы 

портал онглу болгъанды. Ол 

диплом бла саугъаланнганды.

Беш номинацияда да хор-

лагъанла энди Москвагъа кон-

курсну федеральный кезиуюне 

къатышыргъа атланырыкъды-

дырыучу органла бла тарифлени 
хайырланыучу организацияланы 
араларында автоматизация халда 
байламлыкъла къурайды. Саулай 
къыралда аны хайыры бла ком-
мунальный жумушланы, электро-
кючню, сууну, газны эм жылыу 
бериуню тарифлерине дайым 
кёз-къулакъ болуп турургъа эм ала-
ны юслери бла этилген оноуланы 
хайырлылыкъларын кётюрюрге онг 
берликди.

Роман Жеребов республикада 
быллай жумушла ючюн тёлеулеге 
контроль этген системаны сынау 
халда ишлетип кёрюрге сейири 
болгъанын да билдиргенди. Аны 
оюмуна кёре, бу комплексни хайы-
ры бла ЖКХ сферада тюз ниетли 
ишлемеген организацияланы бла 
посредниклени ачыкълап, аланы бу 

рынокдан кетерирге амал боллукъ-
ду. Хайырланыучуланы тёлеулери 
жумушла жиберген неда энергоре-
сурсла бла жалчытхан предприяти-
ялагъа заманында эм толусунлай 
жетерча этиллик мадарланы Куч-
менланы Тахир да дурус кёргенди.

Жыйылыуда дагъыда бюджет 
сферада уруннган предприятияла-
да эм организациялада энергоре-
сурсла аяу жаны бла бардырылгъан 
программала бла байламлы «Мо-
ниторинг энергоэффективности» 
аналитика системаны хайырланыр-
гъа бериу вопрослагъа да къарал-
гъанды. 

ГУЗЕЛАНЫ Индира.
КъМР-ни Энергетика, жашау 

журт-коммунальный мюлк эмда 
тариф политика министерствосуну 

пресс-службасы.

ачылгъан алмаз инструментле 
заводха кёчюрюлгенди. Анда уа 
инженер-конструктордан предпри-

ятияны оноучусуна дери ёсгенди. 
Владимир Хажуевни 1997 жылда 

КъМР-ни промышленность, транс-
порт эм связь министрини къул-
лугъуна салгъандыла. 1999 жылдан 
башлап 2002 жылгъа дери кезиуде 
Россей Федерацияны Федераль-
ный Жыйылыууну Федерация Со-
ветини членини РФ-ни субъектини 
– Къабарты-Малкъар Республика-
ны - иши жаны бла болушлукъчусу 
болуп ишлегенди.

1998 жылда уа заводха акционер 
обществону директорларыны со-
ветини председатели болуп къайт-
ханды. 2001 жылда ол «Терекалмаз» 
ОАО-ну генеральный директоруна 
салыннганды. 2005 жылдан бери 
уа директорланы советини пред-
седателиди.

Замира КУАНТОВА.
Терк районну администрациясы-

ны пресс-службасы. 

сыны башчысы Рахайланы Исмай-
ыл айырыу участкагъа келип къол 
кётюргенлери ючюн, эллилерине 
жюрек ыразылыгъын айтханды. 
«Бюгюн бизни жерлешлерибиз 
кеслерини сайлауларын этгендиле, 
тёрт элибизге жер-жерли властьны 
органларында аланы сейирлерин 
къорууларларын ышаннгандыла. 
Ол багъа уа бир жаны бла жюрекге 
хошлукъ береди, экинчи жанындан 
а, бек жууаплыды! Элни айырыучу-
ларыны ышаныуларын тас этмей, 

битеу кючню салып, ишлерге ке-
рекди», - дегенди ол.

Эсге салайыкъ: къошакъ айыры-
ула 2012 жылда ноябрьде эм 2013 
жылда февральда Бызынгы элни 
жер-жерли самоуправлениясыны 
Советини сессиясыны оноуу бла 
тёрт депутатны полномочиялары 
болжалдан алгъа тохтатылгъанла-
ры бла байламлыдыла. 

Черек муниципальный  
районну жер-жерли админи-

страциясыны пресс-службасы. 

Тёрт мандатха -
беш кандидат

Сочиде Олимпиадагъа путёвка алыр ючюн

ла. Анда уа 2014 жылда Сочиде 

боллукъ къыш Олимпиада оюн-

лагъа барлыкълагъа путёвкала  

берликдиле. Саугъалау 3-4-чю 

июньда ётерикди. 

ТАППАСХАНЛАНЫ Аминат.

Тарифлеге дайым кёз-къулакъ болуп турургъа

Владимир Хажуев - Россейни машинала 
ишлеуню сыйлы къуллукъчусу

Алгъаракъда «Синдика» къонакъ 
юйде къууанчлы халда «Наль-
чик шахар округну 2012 жылда 
эм иги предприниматели» деген 
конкурсда хорлагъанланы саугъа-
лау болгъанды. Муниципалитетни 
жер-жерли администрациясыны 
пресс-службасындан билдирген-
лерине кёре, анга 100 бизнесмен 
къатышханды. Айырыула сегиз 
номинацияда бардырылгъандыла.

Жыйылыугъа келгенле кёп жыл-
ланы ичинде шахар администраци-
яны башчысыны орунбасары болуп 
тургъан эм бу конкурсну жумуш-
ларына да ол къуралгъан кюнден 
бери къарап тургъан Тюбейланы 
Хызырны эсгергендиле. Ызы бла 
шахар администрацияны башчы-
сыны орунбасары Кючюкланы Ма-
дина, орталыкъ эм гитче бизнесни 
муниципалитетни экономикасын  
айнытыугъа этген къошумчулукъла-
рын белгилеп, бери келген бизнес-
менлеге администрацияны атын-
дан ыразылыгъын билдиргенди.

Конкурс комиссия предприни-
мательлени ишлерине аланы фай-

далылыкъларына, къаллай бир иш 
хакъ бла налогла тёлегенлерине, 
чыгъаргъан продукцияларыны бла 
берген жумушларыны качествосуна 
эм къаллай бир ишчи жер къурагъ-
анларына кёре багъа бергенди. 
Къайсы къаллай жандауурлукъ эм 
жамауат ишлеге къатышханы да 
эсге алыннганды. 

Алайды да, комиссия конкурсха 
къатышханланы ишлерин хар жаны 
бла да сюзгенден сора хорлагъанла-
ны тизмесин къурагъанды. Эл мюлк 
эм аш-азыкъ сферада биринчи 
жерни чекленнген жууаплылыгъы 
болгъан «Нальчикхлеб» обществону 
генеральный директору Борис Шугу-
шев алгъанды.

Промышленность, транспорт эм 
связьда - «Азот» предприятияны 
башчысы Калов Анатолий; сатыу-
алыуда – энчи предприниматель 
Назарова Ксения; жамауат аш-
азыкъ жарашдырыуда - «Эльдо-
радо» ООО-ну директору Балахов 
Вячеслав; къурулушда - «Астероид» 
организацияны башчысы Булатов 
Мухаммед; жумушла бериуде - 

Тхашигугова Элла - «Бора Маиса» 
ООО-ну директору; ЖКХ бла эко-
логияда «Эколог плюс» ООО-ну 
башчысы Абуков Лостанбек эм 
инновация сферада «Информа-
ционно-коммуникационные техно-
логии» компанияны генеральный 
директору Солодовникова Ольга 
хорлагъандыла.

Конкурсну энчи номинацияла-
рында алчы болгъанлагъа да бе-
рилгендиле саугъала. Иги иш хакъ 
тёлегени ючюн Ксения Назарова 
белгиленнгенди. «Вертикаль-Юг» 
ООО-ну директору Муредин Каблахо 
кёп ишчи жерле къурагъаны ючюн 
саугъаланнганды. «Иш кёллю тиши-
рыу» номинацияда уа «Мраморный 
двор» кафени директору Эмма 
Кумыкова хорлагъанды. «Шагди» 
ООО-ну директору Заур Нагоевге 
уа комиссия «Жетишимли ишлеген 
жаш предприниматель» деген белги 
бергенди.

Конкурсда хорлагъанла дипломла 
бла, белгиле бла эм «Алтын нал» 
деген приз бла саугъаланнгандыла.

Бизни корр.

Кимди эм иги предприниматель

Жазылыу-2013Жазылыу-2013

Бизни индексибиз - 51532

Ахшы ишни болжалгъа салмагъыз
Хурметли жамауат!
2013 жылны экинчи жарымына «Заман» газетге жазылыу андан ары бардыры-

лады. Бу магъаналы, керекли ишни болжалгъа салмагъыз. Кезиуюнде тындырылгъан 
жумуш тынгылы, огъурлу да болур, деп бош айтмайдыла халкъыбызда.

«Заманны» редколлегиясы.

Оноу

- Башчыны буйрукълары кёп 
эдиле. Аланы иги кесегине бюд-
жетден ахча керек болгъанын 
эсге алсакъ, июнь айда келир 
жылны бюджетине тюзетиуле 
этерге тюшерикди. Быйыл эмда 
келир жыллада къаллай ишле-
ни тамамларгъа къолубуздан 
келлигин тынгылы айырыргъа, 
ахча къолайыбызны тергерге, 
аны башха жерден мажарыуну 
сагъышын этерге керекбиз,- деп 
белгилегенди Правительствону 
Председатели.

Жыйылыуда бир къырал эк-
заменнге уллу эс бурулгъанды. 
Ол республикада 27-чи майда 
башланнганды. Аны аллында уа 
КъМР-ни Башчысы  тийишли ми-
нистерстволадан ЕГЭ-ни тап къу-
рауну, аны тынгылы бардырыуну 
мадарларын этерлерин излеген-
ди. «Бир къырал экзамен битеу 
тохташдырылгъан излемлеге 

тийишлиликде бардырылыргъа 
керекди, бир тюрлю бузулукъ 
этилмезине бек сакъ болугъуз»,- 
дегенди.

Билим бериу эм илму министр 
Пшикан Семенов билдиргенича, 
биринчи эм артыкъда кёп адам 
къатышхан къырал экзамен орус 
тилден болгъанды. Аны респу-
бликаны 38 пунктунда 6958 вы-
пускник бергенди. Аланы санына 
алгъын жылланы выпускниклери 
да киредиле.

Экзаменлеге окъуучуланы 95 
проценти келгенди. ЕГЭ бар-
дырылгъанда, эсге алырча бу-
зукълукъла болмагъандыла, 
сабийлеге тап онгла къуралгъан-
дыла, ата-аналадан бир тюрлю 
тарыгъыу келмегенди.

Министр айтханыча, былтыр 
бла тенглешдиргенде, ЕГЭ къа-
лай баргъанына къараучуланы 
саны, тиликлери да ёсгенди. 2012 

жылда аллайла 90-нга жетген 
эдиле, быйыл - 143 болгъандыла. 
Бир-бир пунктлада уа 3-4 къара-
учу окъуна болгъанды. Энди эк-
замен биологиядан, историядан, 
информатикадан берилликди. 

Правительствону Председа-
тели министрге Битеулю билим 
берген школланы бошагъанланы 
аттестациялау жаны бла респу-
бликалы комиссияны членлери 
бла тюбеширге эмда сёлеширге 
кереклисин эсгертгенди. Алай 
бла ЕГЭ-ни заманында право-
кация ишледен къутулургъа 
боллугъун чертгенди. «Север 
Кавказны республикаларында 
окъуучула 100 балл алыргъа 
боллукъларына кёпле ийнан-
май эселе да, выпускниклени 
билимлерине тюз багъа бичерге 
керекди. Бизни сабийлерибиз 
бизден акъыллыдыла, ала аны 
билимлери бла кёргюзтюрге 
керекдиле.

Экономиканы айнытыу мини-
стри Мусукланы Алий а жыйылы-
угъа къатышханлагъа адамланы 
къырал эм муниципальный жу-
мушларын электрон амал бла 
«бир терезеде» тамамлау иш 

Бир къырал экзаменни къуралыулу
бардырыу - бек магъаналы жумушду

къалай баргъаныны юсюнден 
билдиргенди. Ол 2015 жылда 
халкъны 90 проценти къырал 
жумушларын ма ол амал бла 
тамамларгъа керекди, дегенди. 
Аны тап къурар ючюн, район-
лада кёп функциялы арала 
къураллыкъдыла, элледе уа 
- тийишли ишчи жерле ачыл-
лыкъдыла.

Премьер ол ишни андан да 
къысха заманны ичинде бошар-
гъа эмда адамлагъа электрон 
амал бла жумушларын тамам-
лауну игилигин дайым да ангы-
латыргъа буюргъанды.

Кенгешде башха вопросла 
да сюзюлгендиле. Минис-
трлеге ведомстволу къырал 
программаланы теркирек жа-
рашдырыргъа, бюджетден 
ахча къоранчла этгенде, бек 
алгъа аны къайсы жумушлагъа 
жояргъа керек болгъанын бел-
гилерге, биринчиден иш хакъ-
ны тёлерге кереклиси къаты 
эсгертилгенди.

КъМР-ни Башчысыны бла 
Правительствосуну 

пресс-службасы.

ОТР-гъа цифровой
форматда 
къарарыкъбыз  
КъМР-ни Асламлы ин-

формация органла, жамауат 
эм дин организацияланы 
ишлери жаны бла мини-
стерствосундан билдирген-
лерине кёре, быйыл 19-чу 
майдан  башлап  ОТР  ка-
нал бла ТВ Центр биринчи 
цифралы пакетге киредиле. 
Алай бла бусагъатда ре-
спубликада жашагъанланы 
цифралы DVB-T2 форматда 
10 каналгъа - Россия-1, Рос-
сия-2, Россия-24, НТВ, 5-чи 
канал, Карусель, ТВ Центр 
эм ОТР-ге къарар онглары 
барды. 
Цифралы пакетни къо-

шаргъа сюйген адам Наль-
чикде Ногмов атлы орамда 
41-чи юйге келирге бол-
лукъдула .  Ол  жумушну 
КъМР-ни Радиотелевиде-
ниялы ара бардырады. Со-
руулары болгъанла 77-58-78 
телефон номерге сёлеширге 
неда Интернетде dounal-
chik@rtrn.ru  адрес  бла 
билдирирге боллукъдула. 
Тохтаусуз ишлеген линия 
да барды - 8-800-220-20-02. 

КъМР-ни Асламлы информа-
ция органла, жамауат эм дин 
организацияланы ишлери жаны 
бла министерствосу социальный 
магъаналы проектлени конкур-
суну итогларын чыгъаргъанды. 
Ол республиканы коммерциялы 
болмагъан организацияларыны 
араларында бардырылгъан эди. 

Конкурсха битеу да 11 органи-
зация къатышханды. Жюрини 
оюмуна кёре, алчы жерлеге 10-су 
тийишли болгъандыла: «Союз 

Четен -
ауурланнганды
КъМР-ни Экономиканы 

айнытыу министерствосуну 
пресс-службасы  билдир-
геннге кёре, 2013 жылдан 
потребитель корзинаны са-
науну жангы амалы кий-
ирилгенди. Айны ичинде 
жашау этерча ахчаны ёл-
чеми да аны бла тийишли-
ликде  тохташдырылады . 
Алай бла биринчи квартал-
да  Къабарты-Малкъарда 
адам  башындан  ол  6370 
сом болгъанды. Былтыр бла 
тенглешдиргенде, ол кёрюм-
дю 24 процентге ёсгенди. 
Пенсиячылагъа уа 5066 сом 
тохташдырылгъанды. 

КЪАСЫМЛАНЫ Аминат.

Чернобыль», «Урушну инвалид-
лери», ОВД-ны бла ВВ-ны вете-
ранларыны совети, Ветеранланы 
(пенсиячыланы), КъМР-ни Пенси-
ячыларыны, Афганны ветеранла-
рыны, Тиширыуланы, Журналист-
лени союзлары, Инвалидлени 
организациясы, Сокъурланы 
обществосу. Бёлюннген субсиди-
яла 4 миллион 195 минг сомгъа 
жетедиле.

Къыралдан болушлукъ быйыл 
Чернобыль АЭС-де, урушлада 

болгъанланы сейирлерин къору-
улау, ёсюп келген тёлюню граж-
дан-патриот сезимге юйретиу, 
пенсиячыланы жамауат жаша-
угъа юйретиу эм журналистлени 
усталыкъ жаны бла кёллендириу 
проектле табарыкъдыла.

Асият ПШИГОШЕВА.
КъМР-ни Асламлы информа-
ция органла, жамауат эм дин 

организацияланы ишлери жаны 
бла министерствосуну

пресс-службасы.

Жамауат биригиулеге - себеплик
Тергеуле

КъМР-ни Башчысы Арсен Каноков Зольск район-
да болгъан заманда берген буйрукъланы толтурур 
ючюн, республикалы министрлеге ишлерин баш-
хача къураргъа тюшерикди. Аны юсюнден премьер 
Руслан Хасанов Правительстволу кезиулю жыйылы-
уунда айтханды.

ТЕЛЕВИДЕНИЕ

КЪАРЫНДАШ АДАБИЯТНЫ КЕЛЕЧИСИНИ СЁЗЮ

Гуртуланы Солтанбекни 
жашы Салих 1938 жылда Акъ 
-Суу элде туугъанды. Башха 
малкъарлы поэтлеча, назму-
ланы школда окъугъан кезиу-
юнде кёчгюнчюлюкде жазып 
башлагъанды.  Биринчи ки-
табы - «Эрттен» - 1961 жылда 
чыкъгъанды.

Салих журналистикада, бас-
мада да ахшы ыз къойгъанды. 
КъМР-ни Басма, полиграфия 
эм китапланы сатыу комитетни 
башчысы болгъанды. Бу къул-
лукъда ишлей, ол республи-
калы литература журналланы 
тохтаусуз, жылны ичинде кё-
бюрек да чыгъыуларына уллу 
къыйын салгъанды.

Къайда да Гурту улу по-
эзияны унутмагъанды. Аны, 
назму жыйымдыкъларындан 
сора, публицистикасы, кё-
чюрмелери да энчи китапла 
болуп, Нальчикде, Москвада 
да басмаланнгандыла. «Жа-
шау жыры», «Ныхытла», «Си-
ний ливень», «Песня пти-
цы», «Шесть писем совести», 
«Келген жолум», «Жулдузла 

темала. Бек башы уа - поэт кесинден 
ачыкълыкъны, тюзлюкню излейди. Биз 
аны назмуларында кёрген болумла да 
жангы тюйюлдюле. Бирде ала анга дери 
жазылып тургъан белгиге дагъыда бир 
кере таукел къайтханчадыла. Сёз ючюн, 
Лермонтовдан («Люблю тебя, булатный 
мой кинжал»), Къулийланы Къайсынны 
«Къамасындан» сора, не жангы сёз ай-
тыргъа боллукъ эди аны юсюнден, деп 
сорабыз. Дагъыда Пушкин да жазгъан-
ды къаманы юсюнден, аны азатлыкъны 
белгисине санап, Брюсов да атагъанды 
анга тизгинле, Алим Кешоковну оюму 
бла уа къаманы эки жаны эки тюрлю 
философияды. 

Гурту улу уа къамагъа огъурлу не да 
огъурсуз кюч деп къарамайды, аны 
чыгъармаларында ол сюймекликни 
сыфатлайды, сюйгенни  къайгъыларын, 
аны акъылы бир оюмда турмагъанын, 
сюймеклик тартхан адамны психикасы 
тюрлене тургъанын кёргюзтеди. 

Литературада энчи 
белгилерин къояды

Поэтни «Жол» деген назмусунда Салих-
ни битеу чыгъармачылыгъында баргъан 
ызгъа тюбейбиз. Испаниялы философ Х. 
Ортега – и – Гассет анга былай дегенди: 
«Хар халкъ да бир жукъну юсюнден ай-
тыр ючюн, башханы сагъынмай къояды 
барыны юсюнден да бирден айтыр амал 
болмагъаны себепли». Алай бла Гурту 
улу, кесини поэзиясы бла башха миллет-
лени культураларына, литератураларына 
кирип, ала бары да бирге сокъгъан ариу 
оюулу кюйюзде кесини энчи белгилерин 
къояды, аны бла малкъарлы болгъанын 
кёргюзте. Аны поэзия дуниясы бир жерде 
тохтайды, андан къарыу алып да кетеди: 

Бюгюнлкюде Гуртуланы Салих-
ни чыгъармачылыгъы, жамауат 
ишге тири къатышханлыгъы Кав-
казны халкъларыны литература-
ларыны айныууна, арада шуёх-
лукъ жюрютюуге уллу себеплик 
этеди. Аны фахмулу китапларын 
тюрлю-тюрлю республикалада 
сюйюп окъуйдула. 

Ол малкъар литератураны А. 
Пушкинни «Евгений Онегин», 
Ш. Руставелини «Къаплан тери 
кийген батыр», Шиллерни «Хый-
лалыкъ бла сюймеклик» де-
ген чыгъармаларын, дагъыда 
башха авторланы, ол санда М. 
Лермонтовну, С. Есенинни, Ч. 
Айтматовну кёчюрмелери бла 
да байыкъландыргъанды. Салих 
къалмукълу поэтлени назмула-
рын да эшитдиргенди ёз тилинде, 
«Джангар» деген эпосубуздан 
юч жырны кёчюрюп, Нальчикде 
басмалагъанды. 

Художестволу сёзню магъана-
сы заман бла тергеледи. Салихни 
озгъан ёмюрде жазгъан назмула-
ры бюгюн да окъуладыла, жаш 
тёлюге ала сейирдиле. Окъуучу 
алада терен философияны, 
оюмланы, ёмюрлюк ариулукъну, 
бийик муратлагъа чакъыргъан-
лыкъны багъалайды. Поэтни 
чыгъармаларында миллетлиги 
шарт сезиледи, ала метафора-
лары, кёп темалары, хар болумну 
тюз суратлагъаны бла энчидиле. 

Ол назмуларында, поэмала-
рында да ёз халкъыны къыйын 
жашау жолуну, кёчгюнчюлюкде 
тюбеген ачы къадарыны юсюн-
ден жазады. Малкъарлыла, къал-
мукълула кибик, Уллу Ата журт 
уруш бара тургъан жыллада де-
портацияны сынагъандыла, онюч 
жылны киши жеринде туруп. 
Анда кёрген артыкълыкъ – поэтни 
жюрегинде сау болмагъан жа-
рады. «Халкъыма къыйынлыкъ 
келгенди», «1944 жылны 8-чи 
марты», «Товар ташыгъан вагон», 
«Кюйген таш» эм башхалада толу 

Гуртуланы Салихни эрттеден 
бери ахшы адамныча, поэтнича, 
журналистнича таныйма. Аны 
белгили гюржюлю жазыучу Шота 
Руставелини «Къаплан тери кий-
ген батыр» деген дастанын мал-
къар тилге кёчюргенинден сора 
тилманч жанындан да билген-
биз. Ол эки кере басмаланнган-
ды. Бюгюнлюкде аны тюкенледе 
табаллыкъ тюйюлбюз. 

Биз шуёхлукъну, интернаци-
онализмни юсюнден айтыргъа 
ёчбюз. Салих а, сёлешип турмай, 
алайлыгъын иши бла кёргюзте-
ди. Ол, къабартылы поэтлени 
малкъар тилге кёчюрюп, анто-
логияларын чыгъаргъанды. Кёп 
авторла анга ыразы болургъа ке-
рекдиле. Гурту улу уллу, керекли 
да ишни тамамлагъанды. 

Къабартылы поэтле да, аны 
аллында борчлу болуп къалыр-
гъа сюймей, Салихни бир талай 
назмусун ёз тилибизге кёчюр-
генбиз. Ала аны 70 –жыллыгъын 
белгилегенинде «Ошхамахо» 
журналда, «Адыгэ псалэ» газет-
де да басмаланнган эдиле. Анга 
аталгъан статьям, кёчюрмеле-
рим да чыкъгъанларында, къа-
лам къарындашымы аллында 
уялмазча болгъан эдим. 

Дагъыда бир затны энчи бел-
гилерге излейме. Гурту улу Ко-
митетни таматасы болгъан кези-
уюнде Москвада сёзю баргъаны 
себепли республикада басма 

ЗУМАКЪУЛЛАНЫ  Танзиля

Сен белгили,
халкъ сыйлы кёрген

Эгечингеча ашыгъып келиученг,

Жарсыуунг болса айтыргъа,

Назмуларыма да махтау бериученг,

Сёзню тенг эте алтыннга.

Энди, алгъынча, терк тюбеялмайбыз,

Заман къыйын, аз болупму?

Асыу сёзлени да кёп айталмайбыз,

Сёзюбюз шош, саз болупму?

Угъай, сен белгили, халкъ сыйлы кёрген,

Бек да жашнагъан заманынг,

Биширип,татыулу тирлигин берген

Тюз сёзден чакъгъан сабанынг.

Бюгюн сен - кючлю, къарыуунг - толкъун,

Къутургъан суудан ёталлыкъ.

Юйге,элге угъай, сау къыралгъа да

Айыпсыз оноу эталлыкъ.

Кишилигинг - уллу, харамлыгъынг - 

жокъ,

Андан сыйлайма мен сени.

Бу аман дунияда осалла токъда,

Сомгъа сатханда тенг тенгни.

Жюрегинг - халал,къолунг да - бек

чомарт,

Сёзюнг тёрледе баш боллукъ.

Нек кёрюнмейсе,тансыкъ болгъанма,

Салих, аурууунг тас боллукъ!

                                                 2006 ж.

БАБАЛАНЫ  Ибрагим

Эллим, 
жерлим, тенгим

Эллим, жерлим, поэт тенгим, Салих, сен

Айып этме бюгюн энчи сёлешсем –

«Къаплан тери кийген батыр» бла бир

От жагъагъа кесинг къаратханса – бил!

«Келген жолунг» къыйын эди. «Ныхытлы…»

Алай къайсы кюн тынч ётдю арада?

Къайсы ата-ана жюрек ырахатлыкъ

Тилемеди биз тёлюге Аллахдан?!

Ананг - Аба арбазда ийнек саугъан

Эрттен кибик, шорхулдагъан Акъ-Суулай,

Келип турду поэзияны таза

Да, бийик да толкъунлу кёк череги…

Жаз жабалакъ къар жаугъан кибик,

                тауда.

Тюзде да чакъсын «Тёрт алма терегинг…»

Арагвини Акъ-Суугъа бургъан кибик.

Гюржюню акъылманын тау тилингде,

Сёлешдирдинг, къарындашым, сен – кийик

Жолну бардынг фикир тауну тигинде.

Руставелини таулу от жагъада

Олтуртдунг сен дауурсуз, келип илхам.

Кёк да алай кюкюремей жаугъанда,

Жерге иги татыйды, тенгим, айхай!..

Къургъакъ кюкюреген кёкге да къарап,

Азмы жарсыгъанбыз кюйген сабанда…

Сен Боракъгъа, Мераниге да къанат

Къакъдыра келгенсе къыйын сагъатда!..

Ананг Аба Акъ-Сууда ийнек саугъан

Эрттен кибик, шорхулдап келсин… алай

Келип турсун кечеги кёкден санга –

Атангы ауазы кибик – бир илхам!

Жашау эм 
чыгъармачылыкъ жолу

жарыгъы», «Жан халаллыкъ», 
«Тёрт алма терек» дегенлени 
окъуучу иги биледи. 

Сёзсюз, Салихни чыгъарма-
чылыгъында кёчюрмечилик 
уллу жерни алгъанды. Гюр-
жюлю поэт Шота Руставелини 
«Къаплан тери кийген батыр» 
деген поэмасын, Алексанр 
Пушкинни «Евгений Онегин» 
деген акъ сёз бла жазылгъан 
романын, къабартылы жазыу-
чуланы лирикаларын малкъар 
тилде энчи китап этип басма-
лагъанды. Ол башха белгили 
поэтлени - С. Есенинни, Т. 
Шевченкону, Е. Евтушенкону, 
К. Симоновну, М. Каримни, 
дагъыда башхаланы - чыгъар-
маларын да эшитдиргенди ёз 
тилинде. 

Жа з ы у ч у н у  к и та п л а р ы 
Югославияда,  Польша да, 
Венгрияда, Украинада, Азер-
байджанда, Туркменистанда, 
Къыргъызда чыгъып, окъуучу 
аны чыгъармачылыгъы бла 
ол къыраллада да шагъырей 
болгъанды. Аны пьесалары 
да бардыла, «Къыйын иш» 

деген драмасы сахнада са-
лыннганды.

Салих РФ-ни Жазыучула-
рыны, журналистлерини со-
юзларыны члениди, КъМР-ни 
культурасыны сыйлы къул-
лукъчусуду, Къарачай-Черкес-

ни халкъ назмучусуду. Кавказ-
ны жазыучуларыны клубуну 
президентиди. Халкъланы 
араларында шуёхлукъ байлам-
лыкъгъа салгъан къыйыны 
да тийишли белгиленнгенди. 
Гурту улу Винница областьны 

литература саугъасыны лауре-
атыды. Грузия Республиканы 
Парламентини грамотасы бла 
саугъаланнганды. Тбилисини 
сыйлы гражданиниди. 

Бусагъатда «Минги-Тау» жур-
налда ишлейди.

Ата журтну, шуёхлукъну бла 
сюймекликни жырчысы

назмусунда табабыз. Аны магъанасы 
мынга келеди: не ауур такъыйкъалада, 
драмалы  заманда да жашауда не тюрлю 
чырмаулагъа да къарамай, адам, халкъ 
да къаллай къыйын болумлагъа тюшсе 
да, ёрге, бийикге тартылады, аллында 
тыйгъычладан къутула.

Хар тау да, миллет да 
кесича ариуду, бийикди…
Поэтни чыгъармаларында аны оюм-

лары (биз аны бетинде  кавказлыланы 
юслеринден да айтабыз) кенгнге кетеди-
ле, ол къуру таулу болуп къалмай, битеу 
кавказлыланы да сыйындырады. Аны, 
таулу къойчуну юсюнден жаза, келтирген 
суратлары, сёз ючюн, гоппан аякъ жалан-
да экзотика болуп къалмайды. Ала тауда 
туугъанланы, ёсгенлени жашау турмушун 
кёргюзтген бла бирге малкъарлыны башха 
халкъла бла да шагъырей этедиле. Гоппан 
аякъ «шуёхлукъну гоппанына» бурулады, 
аз жолоучу ичмегенди таулада кёмюклю 
айранны. Андан тышында хар миллетни 
ёз культурасы болгъаны да ачыкъланады. 

Автор, перифразаланы хайырлана, 
малкъарлыланы менталитетлерини эн-
чилигин да ачыкълайды. «Мени анама 
келин бол!»- деп атагъанды Гурту улу 
бир назмусуна. «Кечеги назмулада» уа 
«Мени сабийлерими аналарына Зоягъа» 
деп окъуйбуз. Бу эки перифраза да «юй 
бийчем», «къатыным» деген сёзлени ору-
нундадыла. Аланы кавказлы эр киши ауу-
зуна бек аз  келтиреди, ол битеу Кавказда 
да тёреди. Аналыкъ, тиширыуну эрини 
жууукъларына намыс эте билгени - аны 
даражасын кётюредиле, ариу къылыкъ-
ларын, адеплилигин кёргюзте. 

Миллет фольклор мотивле неда куль-
тура жашаудан алыннган болумла уа 

къалай ариу эшитиледиле. Сюйгенлени 
бир бирге кёлкъалдыларын, орталары 
бузула баргъанын «арабызгъа бёрю тери 
къайдан тюшдю?» деген фразеологизм 
бла билдиреди. Ол орус тилде хайырланы-
учу: «Къаллай киштик ётдю арбаз бла?»- 
деген сёзню тутады. Кёп тюрлю ныхытлы 
жолланы къыдыргъан лирикалы жигит, 
озгъан жылларына къарап, быллай оюм-
гъа келеди: «Мени кюнлерим, кечелерим 
да эски башлыкъгъа ушайдыла». Кавказ 
литературада не да Кавказны юсюнден 
литературада «эрикдирген» башлыкъны 
ма былай тап хайырланады Гурту улу. 

Ол, художестволу амалла бла туугъан 
журтуна сюймеклигин айта, интернаци-
оналистлей къалады: «Хар тау да кесича 
бийикди, ариуду. Хар миллет да кесича 
ариуду, бийикди…» Эсигизни бурургъа 
сюеме, быллай ачыкъ жюрекден келген 
мультиглобалист оюмунда окъуна поэт 
«вертикаль психологиягъа» кертичилигин 
тас этмейди.

Поэзиясыны
солууун эшитебиз

Гуртуланы Салих – тилни устасыды, аны 
литература суратлары бек уллу эстетлени 
да кёллерине жетедиле. Бютюнда сакъ 
болады автор сюйгени бла табийгъатны 
юсюнден айта: «Айны жарыгъыны ийиси 
урады сени къолунгда жаулугъунгдан», 
«Таулу къыз эшеди, Кёкдеги кюнню таякъ-
лары сууда ойнагъан кибикдиле». Къыз-
ны ышарыуу да бирча тюйюлдю: «Аны 
кёзлери бла кёк ышара эди» неда «Сени 
ахыр ышарыуунг, / Желде къалтырагъан 
чапыракъ кибик эди». 

Табийгъатны айбатлыгъын да сейир 
тюрсюнле бла суратлайды, тенглешдири-
уле табады Салих: «Айны жарыгъы тийген 
тохтаусуз сууда / Кюз артыны кечеси, жу-
уунуп, таза болады», «Сютню башында 
кёмюк кибикди атып келген танг», «Ташны 
тынгылап тургъаны къалай огъурлуду, / 
Ол тохтаусуз баргъан жашау бла тенгди», 
«Сабийлигим мени къоюп баргъанын се-
зип турама,/ Ол манга чырпыла артындан 
къарайды»… Быллай хар тюрлю болумну 
да кёз аллыбызгъа келтирип къойгъан 
суратларыны кючюнден Гурту улуну по-
эзиясын теренден сезебиз, аны солууун 
эшитебиз.

Поэт, классика амалланы хайырлана, 
аланы тюрлю – тюрлю ритм бла байыкъ-
ландырады, аны себепли назмуларында 
музыка барды, ол бирде, тау суучукъ 
кибик, шорхулдайды, терк барады, бир-
де уа, тюздеги черекни толкъунларыча, 
эриннген этгенча, сюзюле - сюзюле, бир 
бирине кёчеди. 

Малкъарлы поэтни чыгъармачылыгъы-
ны юсюнден жаза, хирургланы скальпель-
лери бла тинтирге, аны жиклерин матема-
тика жаны бла санаргъа, басым тийген, 
тиймеген жиклени айырып тохтаргъа, ямб 
неда хорей бламы жазады деп санаргъа 
излемейме. Бютюнда мен аны орус тилге 
кёчюрюлген назмулары бла шагъырейме. 
Быллай ишде бек башы - текстни жаны 
болгъаныды. Гуртуланы Салихни назмула-
рында ол барды. Тынгысызды аны жаны, 
аманлыкъны жокъ этип, битеу дуниягъа 
игилик жаяргъа итинеди. Кесинден аяп, 
башхалагъа жылыу берирге къызгъанмай-
ды, къыйынлыкъ кёргенлени ариу сёзле 
бла жапсарыргъа хазырды. Бу гуманист 
излеуге кёре къадарын къурай келеди. 
Поэтни жашау жорукъларыдыла была.

Лидия ДОВЛЕТКИРЕЕВА,
филология илмуланы кандидаты,

«Вайнах» журналны баш редакторуну 
биринчи орунбасары.

Чечен Республика.

кёребиз аны. Аланы барында да 
ол жылланы ачыулугъу сезиледи, 
тыш жерде къалгъанларыбызны 
унутмазгъа чакъырадыла. 

Гурту улуну 1982 жылда чыкъ-
гъан «У Белой Речки на виду» 
деген китабыны ал сёзюнде Къу-
лийланы Къайсын былай жазгъан-
ды: «Салихни фахмусуну юсюнден 
бизни сёзлерибизден эсе аны 
китабы шагъат этеди, хар неге да 
ётюрюксюз шагъатды ол». Аны 
чыгъармачылыгъы алай кенгди, 
ол, къуру кесини халкъыны поэти 
болуп къалмай, жашагъан ёмю-
рюню тарыхчысыды. 

Давид Кугультинов, Къулийланы 
Къайсын, Расул Гамзатов, Шимал 
Кавказны халкъларын фахму-
лары, керти шуёхлукълары бла 
бирге жууукъ этгендиле. Салих 
Солтанбекович да, аланы огъурлу 
жолларындан таймай, ёчюле бар-
гъан шуёхлукъну къайтарыр ючюн, 
бюгюнлюкде уллу иш бардырады. 
Ол, Шимал Кавказны жазыучула-
рын бирикдирип, регионла дара-
жалы «Кавказны жазыучуларыны 
клубун» къурап, аны президенти 
болуп турады. 

«Мени дуниям – элими кырды-
гы, ташы», -дегенди поэт, туугъан 
элине айланып. Холам а аны ата-
ларыны элиди. Аны да сюеди ол, 
жашыча. «Холамны жылы ташы» 
деген назмусунда, таш бла сёле-
ше, анга сюймеклигин айтады, 
анасына тюбеп, ол хар зат ючюн 
да кечгенине ыразылыгъын бил-
диреди автор.

Ахырында поэтни тангы дагъыда 
атханлай турурун тилейме, аны 
уллу фахмусуну кючюнден тау 
ауузлада ташла жылыннганлай 
турадыла, алыкъа кёп жаз башы 
келип, Салих жангы чыкъгъан 
кырдыкга къууансын, ташланы 
сыласын, жангы назмулары бла 
бизни къууандырсын. 

Эрдни ЭЛЬДЫШЕВ,
 Къалмукъну халкъ поэти.

ишни бийик даражада къураргъа 
къолундан келгенди, китапла мал-
къар, къабарты тилледе аслам 
чыгъарларына себеплик этгенди. 
Ол  заманда, издательствону 
иши женгилленип, художестволу 
китаплагъа артыкъ эс буруллукъ 
эди. Аны къой да, сабий литера-
тура басмаланып турурча энчи 
издательство да ачылгъан эди. 
Жарсыугъа, аны ишин бардырал-
май, ол жабылыргъа тюшген эди. 
Сёзге айтханда, Дагъыстанда уа 
аллай издательство барды.

 Салихни жюрегини ачыкълыгъ-
ын, кёлюнде болгъанны билдир-
ген къылыгъын да бек жаратама. 
Бирле кёзбаугъа айтханчадыла 
ариу сёзню. Мени тенгимде ол 
шарт эсленмейди. 

Манга кёп болмай «КъМР-ни 
халкъ жазыучусу» деген сыйлы 
ат аталгъанды да, Гурту улугъа 
«КъМР-ни халкъ поэти» деген ат 
аталса, жюрегимден къууаны-
рыкъ эдим. Эрттеден тийишлиди 
ол анга. Китабын, автограф да 
салып, саугъагъа бергенди да, 
бек ыразыма аны кёз-къулакъ бо-
луп тургъанына. Хар кёргенимден 
къууанама. Мен туудукъларымдан 
туугъанланы кёргенме. Салих а 
алыкъа аппады. Мени да хорлап, 
энтта да саулукълу кёп жыл жа-
шарын тилейме.

Кашиф ЭЛЬГАРОВ,
КъМР-ни халкъ жазыучусу.

Бизни барыбызны да 
бирикдириуню баш борчуна санайды

Китап чыгъарыуну айнытыуда 
уллу къыйыны барды

ГУРТУЛАНЫ САЛИХГЕ 75 ЖЫЛ

Фахмулу поэт, публицист, кёчюрюучюФахмулу поэт, публицист, кёчюрюучю

Зумакъулланы Танзиля бла Гуртуланы Салих.

Гуртуланы Салих Нальчикни 21-чи школунда тюбешиуде. 1995 жыл.Гуртуланы Салих Нальчикни 21-чи школунда тюбешиуде. 1995 жыл.

Гуртуланы Салих Кавказны жазыучуларыны клубуну членлери бла.Гуртуланы Салих Кавказны жазыучуларыны клубуну членлери бла.

«Эски» темалада - 
жангы сыфатла

«Хар жангы китап бла тюбешиу жаз 
башы келип, аны жылыууна, чыпчыкъ-
ланы жырлагъанларына, шауданланы 
ойнап баргъан тауушларына, тереклени 
жашилленнгенлерине, акъ тау башлада 
кёкге къууаннганчады», - деп жазгъанды 
кавказ литератураны классиги Къулийла-
ны Къайсын башха малкъарлы жазыучу 
Гуртуланы Салихни «Сон кизилового де-
рева» деген китабыны юсюнден. Поэзи-
яда юзюлмей баргъан ызды бу: Къайсын 
– Салих – чум – терек – таш – Малкъар 
– Кавказ – Дуния.

Салихни чыгъармачылыгъы класси-
ка формагъа келишеди: бузулмагъан 
рифма, тюрленмеген ритм, Ата журтну, 
шуёхлукъну, сюймекликни юсюнден 

«Мени дуниям – элими кырдыгы бла таш-
лары», -дейди ол. 

Филология илмуланы доктору Кючюкла-
ны Зухура «Онтологический метакод, как 
ядро этнопоэтики» деген илму ишинде 
фольклор материалланы, малкъар поэзи-
яны классиклерини назмуларыны юслери 
бла быллай оюмгъа келеди: таулада жа-
шагъан халкъланы дуниягъа къараулары 
«философиялы вертикальгъа» келишеди. 
Асыры тереннге кирмей айтсакъ, ол тау-
ла, терекле, кёк, таш эм башхаладыла. 
Гуртуланы Салихни чыгъармачылыгъы  
ол бийик къаланы ташларындан бириди. 

Нек дегенде художник, кеси да эс эт-
мей, къаны-жаны бла да таулу болуп, 
вертикаль форма бла сагъыш этеди. 
Ол а кавказ культураны художестволу 
кодуна айланады. Биз анга шагъатны 
поэтни «Сууну ортасында ташла» деген 

Кесамат

Поэмалары
Гуртуланы Салих аталаны жи-

гитлик жолларыны юсюнден дай-
ым жазгъан назмучуладанды. 
Урушну, андан сора жылланы 
къыйынлыкълары, насыплары да 
аны кёп чыгъармасында суратлау 
энчилик тапхандыла. Бютюнда 
кёп жанрлы поэмаларында: «Тёрт 
алма терек», «Мудах кёк», «Агъач 
къалауур», «Ёмюрню кезлери»…

Халкъыбызны жигит тарыхын 
уллу эпика лы чыгъарма ла да 
кёргюзтген базыныулу ишди. Аны 
тюненесин эсинде тутуу, бюгюнюн 
жюрегине сыйындырыу Салих 
анга улан кёзден къарагъанын, 
анга дайым тынгысыз бола келге-
нин, ёкюллюк этерге итиннгенин 

ла да, аны бла энчидиле. 
Адамлыкъ даража деген уллу 

магъанагъа кирген затла - ха-
лаллыкъ, адамгъа болушлукъ 
этиу, жан аурутуу, сюймеклик, 
жандауурлукъ, сый-намыс, адет-
тёре дегенча бийик ангыламла 
не заманда да тюрленмейдиле. 
Ёмюр жоллада ала бирча керек-
диле. Поэма аны айтады. «Агъач 
къалауурну» жигити Мусса – агъач 
къалауур (угъай, сюймеклик къа-
лаууру!) Салихни бирси  «Ёмюрню 
кёзлери» деген поэмасына да 
киреди. 

«Ёмюрню кёзлери»
Ол да лиро-эпикалы поэмады. 

Чыгъарманы къуралыу энчилиги 
эндиге дери жазылгъан поэмала-
дан башхады. Поэма Даулетни – 
Жер Атаны сёзю бла башланады. 
Аны сёзю халкъыбызны къыйын 
жолларыны юсюнденди. Поэма-
ны барыуунда Даулет бла ушакъ 
тауусулмайды. Поэт  (аны лирика 
жигити) Жер Атаны сёзюне жууап 
халда, ёкюллюк этгенча, халкъы-

Поэманы къуралыу ызы кёп 
сюжетлиди. Поэт бир ХХ ёмюрню 
аллына кете эсе, бир ахырына 
келеди. Айхай да, аны аллай 
онгу барды – суратлау чыгъарма 
къайры да ачады жол, анга за-
ман чекле жокъдула. Аны юсюне 
поэманы жангылыгъы – аны бир 
кесеги сонет назмучулукъну мар-
дасында жазылгъанды.

Ызы бла Ата журт уруш. Жер 
Ата Даулетге Малкъарны батыр-
ларыны юсюнден айта, поэт Бай-
солтанланы Алимни кийиреди 
поэмасына. 

Мында ананы сыфаты, Гуртула-
ны Салихни башха чыгъармала-
рындача, энчи жер алады. Сёзюн 
жигитни (Алимни) ёсдюрген ана-
дан башлап поэт ыразылыгъын 
дуния башында  бар аналагъа да 
айтады. Аны сыфаты дагъыда по-
эманы кёп бетлерин да жарыта-
ды. Тёрт сабийни атын жюрютген 
тёрт алма  терек да жырларын 
ананы аты бла башлайдыла. 

Уруш уллу сынау эди. Поэт 
жигитлерини санына къазауатда 
жоюлгъан атасы Солтанбекни да 
къошады. Ол Сталинград тийре-
леринде жоюлады. Сермешлеге 
киргенлени – сауланы, ёлгенлени 
да - муратлары бир эди – Хорлам. 
Ма ол мурат сабан агъачланы 
ушкоклагъа алышханланы эгеч-
къарындаш этген эди, дейди. Ан-
дан барадыла бюгюн да тохтамаз 
Хорлам парадда поэтни ушакъ 
нёгерлери Даулет, Къалабекла-
ны Солтан-Хамит, Байсолтанла-
ны Алим, совет солдат…

Малкъар халкъны тарыхында 
сау болмагъан жара – ол сюр-
гюндю. Аны юсюнден айта, поэт: 
«Тарыхыбыз айланды / Тёгере-
гине жерни», – дейди. «Элинде 
асыралгъан /Саналмасын ёл-
геннге», – дер кюннге жетген 
эдиле таулула. 

Гым-гым къартлары жилягъан 
кюннге. Былайда сюжет ызгъа 
атасы немис фашистле бла къа-
зауат этген Мурат, аны анасы 
Зарият, къоншу къатын Сары-
гюл, Муратны къыргъыз нёгери 
Копай, агъач къалауур Мусса да 
киредиле. Аланы юлгюлеринде 
автор жашауну чархын бургъан 
иш ахлусу адамны таукеллиги 
болгъанын кёргюзтеди. 

Андан ары назмучу Даулетни 
Чечен жерине элтеди. Къырал 
мамыр заманда анда баргъан 
уруш ёре къуллукъчуланы хатала-
рындан башланнган эди. Назму-
чуну ол терслик эритген жюреги 
кюйгенин сел этмейди. «Поэт 
кеси заманыны бетиди», - дейди-
ле. Андан болур, поэмада урушха 
бёлюннген кесегини башында 
(къара сёз бла) назмучу Россей 
бла Кавказны араларында татлы 
байламлыкъланы, ачы болумла-
ны да эсге салады:

Сызгъалада сызгъырады  
                           къыш жели.
Битеу Чечен болуп къалды 
                                      Саууту,
Кебинлик керек тюйюлдю, 
                           къар– жеген... 

Чеченде этилген артыкълыкъ-
ны къатында сюргюн да бош эди, 
дейди поэт. Анда да къысдыла 
къара жаулукъла тиширыула. 
Таулу назмучу Гуртуланы Салих а 
кеси кесине тырман этеди: 

Мен ёлмедим биринчиге 
                                       алайда, 
Поэт эсем...
Олмуду поэтлигим...

Дуниялыкъда аллай ажымлы 
ишле боладыла, адам аланы тю-
зетирге онг тапмагъан. Болсада 
поэтни сёзю байракъды. Терс-
ликге къажау чыкъгъан кимге 
да борчду.

МУСУКАЛАНЫ Сакинат.
СУРАТЛАДА: (башында) Нона 
Гаприндашвили бла Гуртуланы 
Салих; (тюбюнде) Салих са-
бийлери эм туудукълары бла.

Таш жаркъала! Таш жомакъла!
Сизден кёп зат жокъ Кавказда.
Биз кетгенде, бизни жокълап,
Атландыгъыз ызыбыздан.

Жыр болуп, эсден кетмезлик,
Къабыр таш да болуп – алай 
Жашадыгъыз эсибизде,
Эсибиз жашагъанлай.

Жастыкъ болуп, тюш арада
Кюйдюгюз истеп кюнюнде.
Сизни тапса, иши барып,
Таулу кенглеге кёрюндю.

Жилядыкъ, сизге къапланып,
Сындырып бетсиз эгетле,–
Къабыр ташланы къобарып,
Юй тюплерин бегитгенле.

Сапдан  жерни  жарылгъанын
Ташны  тырмысына  санап,
Болгъандыла  жарыгъанла,
Ташларына  къайтхан  сунуп. 

Ташны сыфаты да бизге
Ташны кесича кёрюндю,
Сюргюн жауун юйюбюзге,
Бийимча, кирип келгенде.

Кетмединг, халкъым, осалгъа,
Акъылынг да болмады тас.
Жарап турду эсе санга,–
Менден да багъалыды таш.

Баргъан сууда таш кёргенлей,
Къууанды , сууунача.
Тахир халкъым ёлгенине,
Эс  бергенди, сауунача

Хар ташын да, хант  тузнуча,
Мубарик, осуй халкъым
Багъалады умутунча,
Къушлары кёкде къалкъа.

Чаришчи торну жалкъасы
Кибик – къаялы сынжыр.
Тирменлик ташны жаркъасы
Жастыкъ болургъа хазыр.

Тау ёзенине – кикирик,
Кюн къыздыргъан къаяла,
Жан къалдыргъан дууа кибик,
Хорладыла къайгъымы.

Ау  жаулугъу алынмазлыкъ – 
Мени  къая  ташларым,
Дин  ахлулагъа  намазлыкъ
Этген  саяу  ташларым.

Жарлы халкъыма асма таш
Болуп турду къаясы,
Ташлыгъа табылыр къоргъаш,
Бирге этерча къарсны.

Азияда хар сабийни
Балгъа сугъуп аягъын,
Байчыгъа буюруп тинин,
Къарап тургъанды алгъа.

Аллеуюк халкъым бийикге – 
Аркъатюпге баш урду:
Ол чакъырады бирликге,
Халкъ намазгъа уюрда.

Къары окъуна сюммелик
Этген, туз гыртлай, – ташым,
Сакъ тутады хар сёзюмю,
Урушур ючюн, – тайсам.

Кёзжилят къыйы тютюнюн
Дарманнга солум этген,
Жаркъа ташым тюртдюмлюге
Ташча, – жууабын берген;

Арпа тартхан тирмен ташха
Таулуну жанын салгъан
Тюе ташым халкъдан таша
Этип кёрмедим агъын;

Алтай тауладан жайылып,
Ёзенни жамлагъан халкъ,
Атлыны* жигит жыйыны – 
Аты айтылгъан къыпчакъ;

Алтайдан  барып,  Шумерде
Тил  терегин  орнатхан
Жигит  къыпчакълыны  эртте
Кёчгенди  аты  нартха.

Долайла, тенгизле, суула
Тау аязланы ала,
Элтгендиле, сапны сурап,
Жарашыулукъну алгъа.

Анданмы келе болур да
Халкъымда таш халаллыкъ,
Тирменин уста бурады
Тюзлюк ючюн, сау къаллыкъ.

Азиягъа бизни, сюрюп,
Кёчюрген этгенликге,
Атдыргъан эди, эл кёрюп,
Атлыбыз** эрттенлигин;

Билмеген эди тарыхчы
Къадар юзюлмегенин:
Андагъыла да – къолачыкъ    
Бир тиллиле экенин;

Ташымы азны къадарын 
Уллайтхан къууаты бар.
«Бир халкъны саулай къырдыргъан
Кюч  жокъ!» деген къуту бар…

Уста эди тирмен ташчы таш ишге,
Агъач, къашыкъ, чёмючге да къан 
                                                       уста.
Къызыулугъу, къалынболуп, 
                                            юйюшген
Жерге жетип, поезд жолун тауусду.

Онбеш кюнню, тохтай – тохтай, 
                                         ашыкъмай,
Жангы кёпюрлени сынай, сарната…
Жолоучулагъа кюн тиймей, ай 
                                              чыкъмай
Вагонланы сакълайдыла солдатла.
Орта Азиягъа тюшдю таш устам – 
Тюзлю жерни ачыкъ кёзлю 
                                           къонагъы,
Муну бери келтиргендиле къыстап, – 
Къонакъ этгенледе жокъду 
                                         къууаннган.

Таш изледи ташха юйреннген уста,
Кёзлеринде Холам ташлары уюп.
Бир ауукъгъа жюрек къыйынын  
                                                 басды,
Тауланы кёргенине кёзю тоюп.

Жашырынды тангы эм кечи муну,
Темир чыгъанасы, жиляны,къурту.
Ол  алайды.
Ташы уа нечик муну?..
Устаны ол соруу кесди умутун.

Алай уллу магъана берди ташха
Кёлюн жапсарыр ючюн адам         
                                                кенгде.
Ишлерге деп жолда ёлген атасын
Таш излейди кюнню къулу ёзенде.

Да, ким экен муну ашын 
                                        сыйыргъан!
Таулуну жырын кесерге базыннган!
Анга жараулу таш – Холам 
                                            сыртлада,
Анда къалды атасыны азаны.

«Жерине кёре кырдыгы»дей эсек,
«Ташына кёре адамы да» дейик.
Таулу адам –  ташны къатында 
                                                ёсген, – 
Сай ташы бла окъуна да – бийик.                          
Ишлемеди сын.
Кечиригиз тасла!
Кёре – кёре, таш тюргюсюн 
                                                тауусду.
Ата сыфатын жалан Холам ташы
Кётюраллыгъын ангылады уста.

– Тап  жерчикге жарашыр
Ючюн арба алыша
Туруучугъа сын ташха
Окъун салмагъыз мени.    

Этер, кёлю да къалып,
Сизни ючюн ёкюне;
Жаз чачы къалынланнган,
Жашилленнген тал айып

Таш дейсиз да – жаныбыз
Болгъанды от жагъагъыз,
Терк келирча жайыгъыз,
Ёчюлмейбиз, къарала.

Ниетибиз – акъ къарлай.
Ишибиз болмай къырау,
Жашауну да жарырын
Сюйюп ачдыкъ Къуранны;

Намазгъа уюгъан ким
Эсенг да – малчы, хаким,
Къууанды эсе халкъынг, – 
Болурма таянчагъынг.

Кел, таян, кёкге айсын,
Айып эт, зат аясам,
Къадар, Аллахым айтса,
Тюбетмез аллай чакъгъа.

Бир бирден да уялмаз
Кюнлеге да къор болмаз
Ишледен къачар нияз
Ийсин Аллах кёкледен;

Олду анагъа тылы
Басдырып, санга жылы
Гыржын салдырыр къылын
Бир да бир кем этмеген;

Экибиз алайлыгъын
Билип, кёкдеги айгъа
Жерде уа къышха, жайгъа
Элге да хурмет эте,

Бёркген шауданны агъым
Жолун анга аягъан
Душманды деп адамгъа,
Тюбейик жарыкъ бетден;

Уллу Хорлам – алтмыш
Бешжыллыгъына алгъыш
Этдирирге ат чариш 
Къурагъан ариу кюнде

Чакъырды солдатларын
Такъдырып майдалларын,
Хорламны байрамларгъа…
Алайда къан тёгюлдю;

Майны бир жашил кюню.
Къудретни жашнау кюню.
Желкенлене юлкюле,
Мен сескенип уяндым:

Кёрдюгюзмю – муртатны
Ол огъурсуз мураты
Огъурлуну марады,
Марады да, жоялды.

Окъдан къутула келген,
От да иш да кюймеген,
Тауукъгъа «Кыш!» демеген
Жюз бла тёрт жыллыкъ къарт

Кишиге болалып баз,
Келген окъдан кёзжунмаз,
Нёгерин жолда къоймаз
Солдатны жойду муртат.
     

6                       
Ёлюм жокъду, тыйгъыч да желге – 
Тюзлеге, таулагъа да жетер.
Иесин сакълагъан таш жерге       
Белинден да тереннге кетди.

Алтмыш кере къыш сынады.
Анча кюз да тапдырмады онг.
Керти сёз табалмай сауладан,
Чечекбет да болду, мор да – ол.

Алай а – деберлиди алай:
Жашаудан юлюшюн да ала,
Хорлатмай габугъа сакъалын,
Ташлыгъын тас этмей сакълауда. 
Халкъымы жюрюшюн – атлашын
Жюреги тепгени бла тенг
Этди  да, жаяугъа – алаша,
Атлыгъа – нал болду адетде.

Менме бюгюн сизге хапарчы
Арбазда ташымы атындан.
Таш кеси – кёкгеча, мен ачыкъ
Хапарны къошакъсыз айтыргъа…

…Ол  ташым юйренди тёзерге
Жашауну кюйдюргюч даууна.
Эй, таулу, абынма тюз жерде, – 
Тас тюйюл бюгюн да адамлыкъ.
 
«Халкъ эдик–алайлай къалайыкъ!» 
–
Намазгъа уюргъа чакъырыу.
Заманны кёзюнде къаллайла
Болдукъ биз, ёксюзлеча къалып.

Игиле – ууазгъа устала, –
Ёксюзлюк азапда да – таула,  
Сюелип турдула, эменлей,
Кюч – къарыу да бере эллеге.

Бийиклик, умутлача, – узакъ,       
Болалды къушлагъа кёк майдан.
Кёлюмю кётюреди азан,
Жан асыуча, келип жумадан.

Бийиклиг а тюйюл алдарыкъ,
Аппамы акъылыча – бийик!
Туурада, агъара, тау таракъ,
Халкъыма ол тилейди бирлик.

Ол бирлиг а, тирмен таш кибик,
Тартдырыр халкъыма мирзеуюн.
Малтанып къалгъанда эркинлик,
Сюргюнде болду ол да себеп.

Адамны адамлыкъ деберин
Сынаргъа эсинге иш келсе,
Тюшерикди къуллукъ берирге, – 
Алайда танытыр ол кесин.

Халкъ айтханды алай.
Халкъны уа
Сёзю бош айтылмаз ёмюрде.
Адамлыкъ – адамны хакъыды,
Заманым аны кёп да кёрдю.

Илхамны  жюрюшлюдю  аты – 
Къаншаудан да озгъан бир тул-
пар.
Хар адам юлюшюн да тапды:
Биреу – кюн, биреу а – боз туман.

Жазыуу ныхытлыды халкъны.
Алай бу жашауда кёргени – 
Келгенди адамлыкъ хакъына, 
Чиримез хырыкда кертилип.

Тюбегендиле тик ёрле бек – 
Тау тюбю ташлача, бир къадар…
Аланы кётюргенди жюрек,
Кёзюн алмай бийик Малкъардан.

Тюклене гергечик, къанатын
Буз тюйюп, доп деди да, тюшдю, 
– 
Таулуну нюзюрю къанады,
Къайтышып жюреги да кючден.

Кертикле кертилген заманда,
Къан, бюркюп, жибите ташымы,
Сюргенлей турду ол сабанын,
Ачыуун чыгъармай тышына.

Ачыуун чыгъармай тышына,
Жашырыр амалны изледи.
Да къалай букъдургъун ташынг-
дан,  – 
Ол тутады бизни  кёзюнде..

Арбазны сакълагъан ташыма
Тарыкъгъан да этдим, тарала.
Чыгъармаз ол бир да тышына,
Ол тутады бизни кёзюнде.

Арбазны сакълагъан ташыма
Тарыкъгъан да этдим, тарала.
Чыгъармаз чийими тышына – 
Ол керти нёгерди таулугъа.

Харамла халкъланы бетлерин
Олтаннга тенг этген кюнледе,
Адамлыкъ деберге жол берди
Ол  ташым, менден да бек кюйюп.

Ол ташым халкъымы тарыхын,
Бёрк этип, башыма кийдирди,
Харамла,  жашаудан  тарыгъып,
Дорбуннга, тешикге киргенде.

«Дебериме бюгюн мен халкъны!»,
Ол акъыл юйресин таулуда.
Солдатны ол эди жан хаты,
Сакъ тутханды аны, тулулай..

Солдатны урушха ашыргъан
Мор ташым, жауунча, тёгюле,
От болгъан жулдузла ушагъын

Кётюрдю, ташлыгъы тюгене..
Жыйырма бла жети миллион
Жулдузну ашырды къарамы.
Ауруулу болду, мен билип ол,
Аллахха буюруп къадарын.

Уллугъа тенг болдукъ энди биз,
Бирлик да, уллудача, болсун,  –  
Чучхуланмай ариу жерибиз,
Малкъаргъа жол ишлемей бушуу!

Терегим – сюелип тургъанлай,
Жолоучу кёгетин махтасын.
Игиле туусунла таулугъа,
Иеле болурча тахтагъа.

Жашайыкъ сен да, мен да алай 
Бир азчыкъ къыйналгъан 
                                         кюнюнгде,
Атамы атасы айтханлай, 
Ачы сёз сууусун ичингде;

Сурамай не ашны, не сууну,
Солургъа да тюшмей бир тап кюн,
Игибиз, аямай саулугъун,
Ташларын сакълады тыпырны.

Ол эди, бизге да къууана,
Ёлгени да кёрюнмей кёзге,
Уллула ичинде окъуна
Къурчланнган темирни да юзген.

Биз  а – не? Аладан эсек  биз,

Ушайыкъ бир затда алагъа:
Амалсыз болдуму эллибиз –
Барыргъа эринмей аллына.

Элиме керекде бир кесек
Жашауум суубулут болгъанда,
Аркъамы терлетмедим эсе,
Сора жокъду менден магъана.

Тамата, сюрюше – абына,
Жумушун айтыргъа иш келсе,
Ариула сен жерни алайын,
Бетингден танысын ол кесин.
 Жумуш эт сен анга, эркелен,  – 
Туз жюклю арбаны тартдырсын:
Сабий бек алады кёргенин,
Кичиден болады тамата.

Жыйырма бла жети миллион –
Ол бизге урушну «саугъасы».
Сабийли болады къаратон,
Аланы атларын сагъынсам.
 
Малкъарны жашлары да анда
Сингирлеча болуп турдула –
Уялмазча бийик тауладан,
Жигитлик хапарла туудура.

Ташына къор бола элими,
Жауунун да, къарын да сыйлап,
Умутсуз болмазча келинле,
Сюеледиле энди сынла.

Жерими ташлы къоюнунда
Саны жокъ санап да аланы:
Ай, чыгъып, тёппеге къонарда
Къарт аппа сагъайтды уланны:

«Адамны эсинден иги зат
Жаратхан да болмаз къудурет,
Аны тап жюрютсенг, сен – азат,
Келтирген да этеди хурмет;

Арбазынг да – такъыр, жеринг – 
аз,
Эсинги  уа – чексизди онгу;
Ол  болса, юсюнге жар аумаз,
Ол болса, арбаз таш да-монглукъ».

Ол улан эс бурду ол сёзге,
Акъ нюрю болду ол эсини:
Къурчланнган темирни да юзген
Аппаны къор болду юсюне.

Энди ол ниетни къазанып,
Жашаргъа къаст этди уланым:
Киши да халкъыны азлыгъын
Кёзюне туталмазча аны.                             

Миллетни, арбасын чапдыра,
Тарыхын излерге айлана,
Бирлери – бардыла къыпчакъгъа,
Къалдыла  бирлери – аланда.

Кёкледе булутла булгъана,
Жарыгъан да эте кёк  кенги,
«Жууугъунгма!» деди булгарлы,
Сейирге къалдыра кёплени.
 
– Аспарух,* –  деди ол, –  Эдилге
Миллетни экиге бёлдюрдю…
Ол эки бёлюм да эндиге
Бир миллет болгъаны билинди.
                              _
Тарыхчы хапарны эс этсин,
Шартны уа чыгъарсын тёрлеге.
Миллетни бахчасы тап битсе,  – 
Манга да, анга да кереги.

Тауубуз тамамды белгиге,
Билимден да тюйюлбюз кери.
Айтдыралла атын игиге
Халкъымы танакёз эрлери.

Ашыргъан кюн бизни Сибирьге*
Миллетни сормады тамырын.
Булгары, къыпчагъы да бирге
Сюелликча, кюннге тарыгъып.

Таурухну салама назмугъа:
Тарыхчы мен тюйюлме, андан
 Баш урдум къыпчакъны айына,
Жилядым бийик тау назыгъа.

Мангылай терими ташлагъа
Чыкъ этип, журтума къапландым.
Ол ишни сюймеген – ташада,
Изардан, мен кёре, алынды.

Жюреги да, эмен жаркъалай,
Тюгенмез – кюч алыр Даулетден,
Жан салды сууугъан ожакъгъа,
Къутулуп бузсыман ёлетден.
 
Юйлери – боз кюлге айланып,
Жиляудан жибиген – терекле,
Дагъыда, тийреден уялып,
Таулу жан, тарыкъмай, тирилди.

Тепсини къуру этмей таулу,
Къазауат бораннга да чыдап,
Къонакъгъа ариу сёз да тапды, – 
Тёзюмлюк да болады чыракъ.

Заманны къаралдым жапысы
Тюрленди игиге таулада.
Боркъулдайды кюнде Жылы Суу,
Солургъа келгенни тумалай.

Халкъны барды азы, не кёбю,
Гитчеси, уллусу уа – угъай.
Къуш бала учунады кёкге,
Анадан учаргъа деп туугъан.

Айып этме, кёкде ай, манга, –
Элими чёпчюгю да – гебен.
Азда да тюбейди аманы,
Эл бола айыбын кётюрген.

Къыйынлыкъ, шулпуча, жибите,
Халкъым а, табына ташына,
Игисин тышына жиберди,
Амандан кюйгенин жашыра.

Аманын да адам эталгъан
Жамауат айтылды махтаугъа. 
Къарамым илиннгенди таугъа, – 
Сыныгъы да манга нохтабау.   

Ол ызны сайлагъанды таулу.
Жашауну ангылайды керти:
Жубукъаш, акъмыйыкъ да тауну
Тёппеси чыгъарады бетин.

____________________   
*Тюрк  миллетни  халкъ  бачамасы

Атилля  деп болгъанды. Аны  шёндю-

гю тюрк  тилден  таучагъа  кёчюрсек, 

Атлы деп  алай  

                                        кёчюрюледи.

** Атлыбыз – Атиллябыз.  

____________________   
*Болгар  миллетни  къуралыууна  

жол  ишлеген  ол адамны бизни

миллетни  тарыхында  да  барды  

къыйыны.

 *1944  жылда  халкъыбызны  кё-

чюрюлгени.

ГУРТУЛАНЫ  Салих

ТАШТАШ

ны юсюнде болгъан иги халлени 
санайды.  «Къайгъысы жюре-
гимдеди къыралны», – дейди ол. 
Алда «Халкъны борчу – боюнубуз-
да» деген назмусундача, инсан 
тынгысызлыгъы аны мында да 
тынчайтмайды. 

Революцияны къыйын жылла-
рыны юсюнден айта, поэт Дау-
летге кеси да бир заманда кёзю 
бла кёрмеген, алай аты таулада 
жырда къалгъан Солтан-Хамит 
бла тюбейди. Аны жигити бай-
ракълары «тарланы къызартхан» 
къызыл атлыланы, эркинлик кел-
тирген ынгкъылапны, ахшы му-
ратны иеси Ленинни юслеринден 
айтады хапарын. 

Малкъар адабиятда, башха 
миллет адабиятлада да бусагъ-
атлада Лениннге, революциягъа, 
Совет къыралгъа артыкъ махтау 
салынмайды. Аланы юслеринден 
ариу сёз айтхан 30-чу жылланы 
тёреси эди, дейдиле.  Алай Гурту 
улу Салих бу ишни юсюнде да 
этмейди кёзбаулукъ – Октябрьге, 
ол келтирген жангылыкълагъа 
махтау сёзюн айтады, «къушкъа-
натлы ишлерине» (азатлыкъ, кеси 
къыйынына кеси ие болуу, окъуу-
билим алыу...)  ыразылыгъын 
билдиреди:

Мени уа адам сен этгенинг 
                                -хакъды.
Атам былай айтып болгъанды 
                                      бирде:
«Октябрь – ол алгъышха да, 
                                  антха да
Жюрютюрча, айлы, кюнлю 
                                     сёздю!» 

сабийлени термилиулери ёмюр 
жолланы, саулай дуниялыкъны 
да шургулу этеди. Болсада бийик 
кёкден къарапмы, бирси дунияны 
жууукълугъунданмы –жашайдыла 
ала балалары бла, кюн сайын ат-
лары сагъыныла, таукеллик бере, 
игини, аманны юйрете.  

Поэмада къара сёз бла акъ сёз  
бири бирин кючлендире келедиле.  

«Агъач къалауур»
Салихни «Агъач къалауур» деген 

поэмасы бир энчи адамны къа-
дарыны юсю бла ХХ-чы ёмюрню 
суратын къурайды. Кесине кёп 
сыйындыргъан ёмюр эди ол – 
инкъыйлап, Уллу Ата журт уруш, 
сюргюнлюк… - бары да адамны 
къылыгъын туура этген сынаула.

«Заманына кёре – адамы», – 
дейдиле халкъда. Поэманы баш 
жигити Муссады – агъач къалауур. 
Уруш къазауаты Акъ-Суу элинден 
узакъ элтип, ол Сталинградны 
къоруулауда контузиялы болгъан-
ды. Ол себепден сёз айталмай, 
жукъ эшиталмай къалгъанды 
Мусса. Бу сынау тюшмесе, жашар 
эди ол тауларында, акъ суула-
рындан иче, мал кюте, жер сюре, 
Айшат бла уллу юйюрюн ёсдюре. 
Алай болмады. Заман анга кеси 
ёлчеулери бла бичилген къадарны 
тикген эди. 

Адам кеси сайламайды тууар, 
жашар, кетер заманын да. Поэма-
ны жигити Мусса да, аны тёлюсю 
да алай. Ала, жигитлик этилир, 
къыйынлыкъ кётюрюр заманда 
туууп, къылыкъ къудуретлерин ол 
сынау бла кёргюзтген инсанлады-

Адамны кючюнеАдамны кючюне  
бла огъурлулугъуна ийнана
айтады. 

«Тёрт алма терек» тёлюлени 
байламлыкъларыны юсюнденди. 
Поэманы жигитлери жашаудан 
алыннгандыла – Салихни юй-
юрю, жамауаты. Мамыр кюн-
де, палах келгенде да бирча 
керекдиле жигит, ётгюр атала, 
жумушакъ,  басымлы,  таукел 
анала. Алагъа уа, эски жырда 
айтылгъанча,«махтаулукъгъа ту-
угъан» балала. Миллетни миллет, 
халкъны халкъ этген заманда 
аны чырагъы ёчюлмей барыууду, 
тёлюле байламлыгъы юзюлмей. 
Жашауда хар не да байламлыды 
– тюнене, бюгюн, тамбла…

«Мудах кёк» деген сезим те-
ренлиги, махтаулу кертилиги бла 
айырма лиро-эпикалы поэмасын 
Салих Ата журт урушда жоюлгъан-
лагъа атагъанды. Поэтни лирика 
жигити аскерчиди, уруш жолланы 
букъуларын жутхан адам. Баланы 
атасына тансыкълыгъы  поэманы 
кючлю этеди. Ол бала термилиу 
бла алай уллуду - мудах кёкню тол-
турады! Алайды, атасыз къалгъан 

Повесть

эмда айтхылы жамауат къуллукъчуэмда айтхылы жамауат къуллукъчу

ДАТА

 Къорууланыу министерствону 
тау бригадалары Кавказ ючюн 
сермешледе 1942-1943-чю жыл-
лада ёлген совет аскерчилени 
излерикдиле эм ёлюк сюеклени 
башха жерледе асырарыкъдыла.

Аллай борчну къорууланыу 
министр Сергей Шойгу сал-
гъанды. Ол буюруу къалай тол-
туруллугъуну юсюнден аскер ве-
домствону башчысыны биринчи 
орунбасары Аркадий Бахин бил-
диргенди. Аны айтыууна кёре, 
солдатланы эм офицерлени 
ёлюклерин аскерчиле кеслери 
излерикдиле. Алай ёлюк сюе-
клени тауладан энишге МЧС-ни 
адамлары тюшюрлюкдюле.

Излеу ишлеге башчылыкъ 
этер ючюн, Юг аскер округну 
штабында оператив къауум 

Анга Къарачай-Черкесден бла 
Къабарты-Малкъардан 120-гъа 
жууукъ гёжеф къатышхандыла. 
Аланы араларында спортну 
усталары, Россейни бел бау-
ладан тутушуудан жыйымдыкъ 
командасына киргенле да бар 
эдиле. Жыл санларына кёре 
тутушханла эки къауумгъа юле-
шиннгендиле - онжети жылгъа 
дери эм андан абаданла. Аланы 
барысын да фондну Къабарты-
Малкъарда бёлюмюню башчы-
сы Аналаны Марат алгъышлагъ-
анды эм хорлам тежегенди. 

Сермешле тёртюшер минут 

Биринчи кере Къабарты-Мал-

къарда спортну грепплинг тюр-

люсюнден «Нальчик» спорт 

комплексде «Аллигатор» спорт 

клубну саугъаларына регионла 

аралы турнир бардырылгъанды. 

Аны КъМР-ни Спорт тутушуудан 

федерациясы бла «Аллигатор» 

Спорт эм туризм министерство-

ну болушлугъу бла къурагъанды-

ла. Эндиги жылдан а ол мастер-

турнирге айланырыкъды.

Грепплинг - тутушууну тюрлю-

сюдю. Ол 80 процентге партерде 

бардырылгъан техника упраж-

ненияладан къуралады. Аслам 

заман позициялы тутушуугъа бё-

люнеди, нек дегенде хорламгъа 

Элбрус районну администраци-
ясыны командасы къырал учреж-
дениялада ишлегенлени профсо-
юзуну 95-жыллыгъына аталгъан   
спартакиадагъа къатышханды. 
Ол Бахсан шахарны физкультура 
- саулукъ кючлеу комплексинде 
ётгенди. 

Ары республиканы шахар окру-
гларыны бла район администраци-

Эришиуде хорлагъанланы 
ишлерине 1-чи июньда - Сабий-
лени къоруулагъан кюнде - А. Л. 
Ткаченко атлы Искусстволаны 
музейинде къараргъа онг бол-
лукъду.

КъМР – ни Культура министер-
ствосуну художестволу билим 
бериуню методика арасы Ин-
гушетияны, Чеченни, Северная 
Осетия-Аланияны, Дагъыстан-
ны, Къарачай-Черкесни, Къа-
барты-Малкъарны, Ставрополь 

Он жыл мындан алгъа белги-
ли актёр эм режиссёр, Ингуше-
тия Республиканы Къырал орус 
музыка-драмалы театрыны 
башчысы Микаэл Базоркин, 
миллет театрланы таматала-
рын Назраньнга чакъырып, 
форум бардыргъанды. Аны 
магъанасы уа мында эди - 
бирлешип, Шимал Кавказда 
бу искусствону жорукъларын 

Саусузлагъа 
болушайыкъ!

«Къабарты-Малкъар» 
къырал телерадиокомпания 
«Чужих детей не бывает» 
деген жандауурлукъ мара-
фон бардырады. Ол быйыл 
ючюнчю кере къураллыкъ-
ды. Сабийлени къоруулауну 
халкъла аралы кюнюню ал-
лында телеканалда тюзюн-
лей эфирде къыйын жашау 
болумгъа тюшген балачыкъ-
лагъа болушлукъгъа ахча 
жыйыллыкъды.  

Былтыр а аны хайырындан юч 
сабийни саулугъуна багъаргъа онг 
болгъанды: Тимур Приказчиковну, 
Мария Ямгахованы,  Полина Кай-
дашны. Битеуда бирге 330 минг 
сом жыйылгъан эди. 

Спонсорланы хайырындан а 
Заюково элде энчи коррекция 
школ-интернатха болушлукъ 
этилгенди. Нартан элде ёксюз 
сабийле тургъан интернатха да 
компьютерле бла телевизорла 
берилгендиле. Болушлукъ «На-
мыс» сабий арагъа, Нальчикде 
акъылларындан кем сабийле 
тургъан интернатха да этилгенди. 

Бу жол а марафондан жый-
ылгъан ахча  Айдамир Куготовха    
эмда Заюково элде интернат-
школгъа берилликди. Алай бла, 
«Роза ветров» солуу комплексде 
бу школну окъуучулары ишлеген 
суратланы кёрмючю къураллыкъ-
ды, аланы сатып алыргъа онг да 
боллукъду. 

Дагъыда алайда хар сюйген 
адам да ахча атарча урна салы-
нырыкъды. Битеуроссей къырал 
телерадиокомпанияны КъМР-
де филиалында ишлегенле да 
жандауурлукъ ишге кеслерини 
юлюшлерин къошарыкъдыла. 
Ала ауруулу сабийлеге болуш-
лукъгъа биркюнлюк хакъларын 
берликдиле - битеуда бирге ол 100 
минг сомгъа жетерикди.

Телемарафон Нальчикде, 
Къулийланы Къайсынны атын 
жюрютген орамда, 12-чи юйде 
«Роза ветров» солуу арада бар-
дырыллыкъды. Ол 17 сагъатда 30 
минутда башланырыкъды. Анга 
тюзюнлей эфирде уа «Россия-1» 
телеканалда къараргъа боллукъ-
ду. Ол 18 сагъатда 30 минутда 
башланырыкъды.

Май айда Россейде уголов-
ный-толтуруучу инспекциялада  
ишлегенлени кюню белгиле-
неди. Бу бёлюмню иши аман-
лыкъ этген адамны тутмакъгъа 
салмай айыпларына тюбетиу 
бла байламлыды. Сёз тюзетиу 
ишге жибериуню, ол неда бу 
къуллукъда урунургъа эркинли-
гин  сыйырыуну, юйден тышына 
чыкъмазгъа дегенча жууапха 
тартыуну юслеринден оноу къа-
лай толтурулгъанына контроль  
этиуню юсюнден барады.    

Шёндюгю уголовный-толту-
руучу инспекцияланы тары-
хы 1917 жылдан бери келеди. 
Октябрь революциядан сора 
совет къырал жангы, пролетар-
ский, уголовный политиканы 
жарашдырып башлагъан эди. 
1919 жылда уа Москваны Сове-

Номерге графикге кёре
 19.00 сагъатда къол салынады.  

20.00 сагъатда къол салыннганды 

Миллет театрла сынауларын, оюмларын бир бирге айтхандыла  

сакълау эм  айнытыу.
Магасда болгъан жыйылы-

угъа келгенле,  бардыргъан 
ишлерини юслеринден айтып, 
жууукъ заманда не бла кюре-
шириклерин билдиргендиле. 
Сора ишлеринде чыкъгъан 
проблемаланы юслеринден 
сёлешгендиле. Аланы санында 
спектакльлени салыугъа ахча 
бёлюнмегени, ишчи жерлени, 

актёрланы айлыкъ хакъларыны 
азлыгъыны юсюнден соруула да 
болгъандыла.

Тюбешиуню чегинде «К.С. 
Станиславскийни школуну жо-
рукъларын бюгюнлюкде Рос-
сейни Югуну театрларында хай-
ырланыу» деген конференция 
бардырылгъанды. Анда ГИТИС-
ни тарых, философия эм ада-
бият кафедрасыны башчысы, 
профессор Андрей Ястребов 
доклад этгенди.

Къабарты-Малкъарны Орус 
къырал драма театрыны дирек-
тору Фатима Николаева билдир-
генине кёре, ол, конференцияда  
башха коллективлени башчыла-
ры бла танышып, ала ишлерин 

Солдатла аскерчилени излейдиле
къуралгъанды. Анда дагъыда 
белгиленнгенича, ол ишни 33-
чю эм 34-чю тау бригадала 
толтурлукъдула. Иш узакъгъа 
созуллугъу эм энчи специфика-
лы болгъаны себепли, урушлада 
ёлген солдатланы излеуде битеу 
энчи составны хайырланыргъа 
онг жокъду.

Бу борчну толтуруу бла беш 
излеу отряд кюреширикди. Ала 
Приэльбрусьеге келе тургъан 
айда барлыкъдыла, излеу ишлени 
бардырырча болумла къуралсала. 
Ол солдатланы эм офицерлени 
къолларында, энчи альпинист 
снаряжениядан сора да, мина-
ланы излеучю аппаратла, раз-
ведканы комплекти эм шанцевый 
инструмент болургъа керекдиле.

Аны бла бирге уа, Россейли 

аскерде аскер хазырланыуну 
энчи тюрлюсю – аскерчиле-
ни таулада къуллукъ этерге 
хазырлау да – хайырланылып 
башланыргъа керекди. Шойгуну 
оноуу бла Аскер кючлени  Терс-
Къолда (Къабарты-Малкъар) 
къорууланыу базасы сакъла-
нады эм андан ары айнытыл-
лыкъды.

- Андан сора да, - дегенди 
Бахин, - МЧС бла бирге ишлей, 
биз хар затны да битеу Россей-
ни жерини юсю бла ташымаз 
ючюн, Ергаикда (Хакасия Ре-
спублика) базаны къурагъан-
быз. Анда  Ара эм Восток аскер 
округланы подразделениялары 
таулада аскер къуллукъ этиуге 
юйретилликдиле.

     «Российская газета».

Белгилеу

Гёжефлени къаты кюрешлериГёжефлени къаты кюрешлери

бардырылгъандыла. Алада он-
глу болур ючюн а спортчулагъа 
жетишер балл алыргъа керек 
болгъанды. Эришиулеге баш 
судьялыкъны халкъла аралы 
категориялы судья Гажонланы 
Юрий этгенди. 

Гёжефлеге турнирни жорукъ-
лары айтылгъандан сора эриши-
уле башланнгандыла. Былайда 
турнирге къатышханланы ахшы 
хазырлылыкъларын, хорлам 
ючюн къаты кюрешлерин да энчи 
чертирге тийишлиди. 

Алай бла кеслерини ауурлукъ 
категорияларында абаданлада 

Хапаланы Хасан бла Алибек, 
Тотуркъулланы Азамат, Леп-
шокъланы Алибек, Эдийланы 
Расул (КъЧР) эм Улбашланы 
Мартин (КъМР) къытхандыла. 
Жаш тёлюню арасында  би-
ринчи жерлени Астемир Гятов, 
Бёзюланы Аслан, Рамазан Шха-
шемишев (КъМР), Хачирланы 
Таулан, Ислам Хапиров (КъЧР) 
алгъандыла. Хорламгъа ити-
ниулюклери ючюн Мокъаланы 
Муса бла Эдийланы Расул эм 
иги техникалары ючюн Рамазан 
Шхашемишев бла Алим Бизоев 
энчи белгиленнгендиле. 

Бёзюланы Солтан бла Мызы-
ланы Мурадин а спортчуланы, 
къараучуланы да жырлары бла 
къууандыргъандыла.

КУЛЬЧАЛАНЫ Зульфия.

Грепплинг

«Алтынла» алып къайтхандыла
атламны спортчу жаууну не тю-

бюнде, не башында болса этеди. 

Бюгюнлюкде бу спортну Халкъла 

аралы федерациясына киреди 

эм андан дунияны бла Европаны 

чемпионатлары бардырыладыла. 

Грепплингни тутушууну башха 

амалларындан энчилиги сермеш-

ни кезиуюнде чекле салыннганла-

рындады. Ол себепден гёжефле 

сермешлерин не ачытыу неда 

башха спортчуну солууун тыйгъан 

приём бла бошаргъа кюрешеди-

ле. Мында къол бла, аякъ бла 

урургъа жарамайды. Энчи форма 

жокъду, алай кийим спортчуну 

этине жабышып болургъа керек-

ди, аякълары уа - жалан. 

Эришиуге СКФО-дан, Волго-

граддан бла Краснодар край-

дан, Къабарты-Малкъардан  

атлары айтылгъан спортчула 

къатышхандыла. Алай бла бу 

эришиуде бизни жерлешле-

рибиз 11 алтын майдал къыт-

хандыла. 10-сун аладан «Ал-

лигатор» клубну келечилери 

алгъандыла. 

Хорлагъанланы барысына да 

майдалла, кубокла, грамотала 

эм ахча саугъала берилген-

диле.
 Светлана ГАУНОВА.

 КъМР-ни Спорт эм 
туризм министерствосуну 

пресс-службасы.

Профсоюз спартакиада

яланы командалары келген эдиле. 
Къуллукъчула жип тартыуда, арм-
рестлингде, дартсда, волейболда 
кючлерин кёргюзтгендиле. Коман-
да эришиуледе биринчиле къо-
накъбайла болгъандыла. Бахсан 
эм Чегем районланы командалары 
экинчи жерлени юлешгендиле. 
Ючюнчю жерни да Элбрус эм Терк 
районну келечилери бёлгендиле. 

Спартакиаданы къурагъанла 
билдиргеннге кёре, быллай спорт 
эришиуле алада физкультура бла 
кюреширге сейирлерин къозгъай-
ды. Бу эришиулени жыл сайын 
бардырлыкъдыла.

Алиса ТАРИМ,
Элбрус районну 

администрациясыны 
пресс-секретары. 

Бюгюннге кёре амалланы сингдире
тини Административ бёлюмюнде 
бузукъчуланы тюзетиу ишлеге 
къатышдырыу жаны бла биринчи 
учрежденияла къураладыла - 
«Бюро принудительных работ». 

Ала тюзетиу ишге  тартылгъан-
ла, сюргюннге жиберилгенле, 
бир тюрлю къуллукъда ишлерге 
эркинликлери сыйырылгъанла 
сюдню оноуун къалай толтур-
гъанларына къарагъандыла. 
1999 жылда уголовный-толтуруучу 
инспекцияла Россейни Ич ишле 
министерствосундан Юстиция 
министерствогъа берилгендиле. 

Бюгюнлюкде уа уголовно-толту-
руу системада реформа бла бирге 
инспекцияланы жууаплылыкъла-
ры да тюрленнгенди. Ол а артыкъ 
уллу болмагъан бузукълукъ этген 
адамны  эркинлиги  сыйырылмай,   
башха амалланы кенг хайырла-

нылгъанлары бла байламлыды.  
Россейни ФСИН-ини КъМР-

де Управлениясыны пресс-
службасындан бизге билдирген-
лерича уа, Къабарты-Малкъарны 
битеу районларында бла Нальчик 
шахарда аллай инспекцияла бар-
дыла. Жылны ичинде орта эсеп 
бла алагъа 4 минг адам тюшеди. 

Арт заманда уа республикада 
ауур эмда бек ауур аманлыкъ-
ланы саны кёбейип барады. Бю-
гюнлюкде тутулуп тургъанланы 37 
проценти жууапха экинчи неда ан-
дан да кёп кере тартылгъанлады-
ла. Ол а ала законлагъа бойсунуп 
жашагъандан эсе аманлыкъны 
излегенлерине шагъатлыкъ эте-
ди. Аны бла бирге бузукъчуланы 
жыл санлары да жашдан-жаш 
болуп барады. 

Уголовный-толтуруучу ин-

ТЕЛЕМАРАФОН

Айырмалы суратла 
музейде салынырыкъдыла

эм Краснодар крайланы художе-
стволу школларында юйреннген 
сабийлени эришиуге хазырлауда 
уллу иш бардыргъанды. Керти 
экзамендеча,  окъуучулагъа 
комиссияны аллында сурат иш-
леп берирге керек эди. Жюри 
а олсагъат кесини оюмун бил-
диргенди. 

Жашчыкъланы бла къызчыкъ-
ланы творчестволу ишлери, жа-
рыкъ тюрсюнлю болуп, туугъан 
жерлерини ариулугъун, тарыхын, 

миллет тёрелерин суратлагъан-
лары бла къууандыргъандыла. 
Эришиуде ачыкъланнганды бу-
сагъатда да фахмулу сабийле, 
ишлерине кёллери бла берилип, 
жангы тёлюню тап юйретген 
устазла кёп болгъанлары.

Къабарты-Малкъардан жюриге 
Сэф Бичоев, Анатолий Маргу-
шев, Лариса Нурмагомедова 
къошулгъандыла. Ала Андрей 
Лукични сохталарыдыла. ИЗО 
музейни экспозициясында битеу 
Шимал Кавказны сабийлери-
ни бек иги суратлары айыры-
лып салынырыкъдыла. Ол а 
А.Л.Ткаченко  бардыргъан огъ-
урлу иш, ахшы тёреле да мындан 
ары  айнырыкъларына  себеплик 
этген болумду.

Бизни корр. 

Нальчикде Спорт мекямда бел баулада тутушуудан ре-
гионла аралы эришиу болгъан эди. Ол къарачай-малкъар 
жаш тёлюню айнытыугъа болушлукъ этиу «Эльбрусоид» 
фондну онжыллыгъына жораланнган байрам мероприятия-
ланы чеклеринде бардырылгъанды.

Максим Горький атлы орус театрны башчысы Фати-
ма Николаева эм Къулийланы Къайсын атлы Малкъар 
къырал драма театрны директору Жангоразланы Ма-
жит Россейни Югуну театрларыны ассоциацияларыны 
онжыллыкъ юбилейине жораланнган байрамлы жый-
лыугъа къатышхандыла. Къонакъланы санында ГИТИС-
ни, Б. Щукин атлы театр училищесини келечилери да 
болгъандыла. 

къалай бардыргъанларына 
тюшюнюп, гастрольланы къу-
рауну юсюнден кенгешгенди.

Конференцияны итогларына 
кёре, Москвада «Миллетлени 
театрлары» атлы проект къу-
раргъа деген оюм айтылгъан-
ды. Анда Шимал Кавказны 
труппалары ара шахарыбызны 
адамларын, къонакъларын 
да кеслерини творчестволары 
бла танышдырыргъа онгла-
ры боллукъ эди. Актёрла, бу 
оюмну жашаугъа кийирирге 
болушлукъ излей, Россейни 
Правительствосуна письмо 
жиберирге оноулашхандыла.

КЪАЛАБЕКЛАНЫ Нажабат.

спекцияла алагъа буюрулгъан 
жумушланы жаланда право 
низамны сакълаучу органла, 
жер-жерли власть, халкъны  
социальный излемлерин тол-
тургъан службала бла бирге 
тамамлаяллыкъдыла. Ол себеп-
ден а РФ-ни ФСИН-ини КъМР-де 
Управлениясы ол органла бла 
келишимле этгенди. Бу ведом-
ствола бирге энчи операцияла, 
рейдле дайым да  бардырадыла. 

Жыл сайын а инспекторла сюд 
этилгенлени жамауат жашаугъа 
къайтарыу жаны бла уллу иш 
тамамлайдыла. Аланы  къыйын-
ларына багъа берилмей къал-
магъанды. 2012 жылны итогла-
рына кёре, Къабарты-Малкъарда 
уголовный-толтуруучу инспекция 
Россейде бек иги болгъанды.

АБДУЛЛАХЛАНЫ Фатима. 

Шахарланы бла районланы командалары къатышыпШахарланы бла районланы командалары къатышып
1-чи июнь - Сабийлени къо-

руулауну халкъла аралы кюню-
дю. Ол жашчыкъла бла къыз-
чыкъла ашыгъып сакълагъан 
байрамладан бириди. Бу кюн 
саулай дунияда сабийлеге 
атап байрам мероприятияла 
къурайдыла, аны бла бирге ёсе 
келген тёлюню мамыр эм на-
сыплы ёсдюрюуню сорууларын 
сюзедиле. 

Быйыл да бизни республика-
да Къабарты-Малкъарны Кёп 
функциялы жаш тёлю арасыны 
башламчылыгъы бла «Сабий-
ликни дуниясы» деген акция 

Къабарты-Малкъарны ариу, къонакъбайлыгъы бла 
белгили жеринде КъМР-ни  сыйлы устазы А. Л. Ткачен-
кону хурметине жораланнган Шимал Кавказны хунерли 
сабийлери ишлеген суратланы араларында эришиу - 
кёрмюч бардырылгъан тёреге айланнганды. Мынга жаш 
адамланы арасында сейир уллуду. Ол республикада 
бешинчи кере къуралады.

Эришиуле, оюнла, викторинала  
бардырыллыкъды. Аны мураты 
гитчелени бош заманларын за-
уукълу ётдюрюудю, жамауатны 
эсин аланы проблемаларын 
тамамлаугъа бурууду. Бек башы 
уа акцияны кезиуюнде Респу-
бликалы сабий клиника больни-
цаны онкология бёлюмюнде са-
улукъларына бакъдыргъанлагъа 
болушлукъгъа ахча жыйыуду. 

М е р о п р и я т и я н ы  п л а н ы н а 
кёре, эришиуле, оюнла эм вик-
торинала боллукъдула. Жаш 
артистле жыйылгъанланы чыгъ-
армачылыкълары бла къууан-
дырлыкъдыла, сабий жырла 

эшитилликдиле, миллет эм ин-

диялы тепсеуле тепселликдиле. 

Сабийле сюйген жомакъла-

рыны жигитлери бла тюбеши-

рикдиле. Андан сора да, ала 

суратла ишлеп эриширикдиле. 

Акциягъа къатышыргъа ре-

спубликада жашагъанла, аны 

къонакълары да чакъырылады-

ла. Ол биринчи июньда сагъат 

ючден бешге дери шахарны 

солуу паркында «Чайный до-

мик» кафени тийресинде бар-

дырыллыкъды.
  Бизни корр.


